
27 Januarie 2019 
 

OGGENDDIENS: Ds Pieter van der Walt  
 

Br Koos Jooste word vanoggend as 
ouderling van die gemeente bevestig. 

 
Tema:   Versoen met God.  Die begin van „n 
nuwe lewe! 
  
Daar is moeilike begrippe in die teologie, 
dogmatiese begrippe, wat ons nie altyd weet 
wat dit beteken nie.  Begrippe soos 
wedergeboorte, heiligmaking, heerlikmaking, 
regverdigmaking, geregtigheid 
en…versoening. 
  
Wat beteken versoening?  Weet u, dit het so 
„n pragtige betekenis.  U hoor dit al in die 
tema van die preek: Versoen met God.  Die 
begin van „n nuwe lewe. 
  
Die teenoorgestelde betekenis van 
versoening is onversoenlikheid.  Die duiwel 
teer op onversoenlikheid en gebrokenheid, 
om dinge wat bymekaar hoort uitmekaar te 
ruk.  Onversoenlikheid in die huwelik is die 
teelaarde vir spanning en egskeiding. 
  
Kom luister saam wat is die ware betekenis 
van versoening. 
  
Lofsang met die oog op die erediens 
Lied 188: 1, 3 
  
Ontmoetingsdiens 
Intreelied: Ps 150-1: 1, 2; Votum; Seën; 

Loflied Ps 89-1: 1, 6; Geloofsbelydenis (12 
Artikels); Sing Sb 12-3: 1, 2 
  
Verootmoedigingsdiens 
Wet (Eksodus 20); Sing na die wet Ps 119-
1: 63; Gebed 
  
Woorddiens 
Skriflesing: Romeine 5:1-11 
Teksvers: Romeine 5:1 
Sing Sb 2-4:1,3 (Voorskoolse kleuters gaan 
na hulle klas); Woordverkondiging; 
  
Bevestiging as ouderling - Br Koos Jooste; 
Sing as seënbede: Ps 134-1: 4 
  
Antwoorddiens 
Liefdegawe; Sing Ps 145-2: 1, 2, 9; 
Wegstuurseën; Amenlied Sb 13-2. 
 
 

Aanddiens: Ds Pieter van der Walt 
 
Tema:   Die groot keerpunt 
  
In Johannes 17 kry ons „n baie besondere 
gebed.  Dit is nie „n gebed van Paulus of 
Petrus of Johannes nie.  Dit is Jesus wat 
bid.  Hy bid vir almal wat die Vader aan Hom 
gegee het.  Hy bid dus vir sy kerk, vir elkeen 
van ons, vir almal wat met „n ware geloof in 
Hom ingeplant is. Hierdie gebed word ook 
genoem die hoë priesterlike gebed. 
  
Die klem val in die preek op die woorde in 

die begin van die gebed: “Vader, die tyd het 
gekom…‟, die oomblik is hier.  Waarna 
verwys Jesus? Jesus verwys ook in vers 2 
na die ewige lewe as Hy bid: “En dit is die 
ewige lewe: dat hulle U ken …”. Om God te 
ken, reg te ken, is so belangrik. 
   
Lofsang met die oog op die erediens 
Ps 48-1: 4, 5 
  
Ontmoetingsdiens 
Intreelied: Lied 203: 1, 2, 3; Votum, Seën; 
Lofsang Sb 1-4: 1, 2, 3, 4; 
  
Verootmoedigingsdiens 
Sing Ps 33-1: 11 (eerste melodie) as 
inleiding tot die gebed; Gebed 
  
Woorddiens 
Skriflesing: Johannes 17: 1-26 
Teks: Johannes 17: 1-3 
Woordverkondiging 
  
Antwoorddiens 
Gebed; Liefdegawes; Sing Lied 269:1,2,3,4; 
Seën; Amenlied Sb 13-2. 
  
  

MEELEWING 
 

Ons versoek lidmate om hulle ouderling en 
die predikante in kennis te stel van siekte of 

hospitalisasie. Ons wil graag met julle 
meeleef.  

 
ONS VRA VOORBIDDING VIR DIE 
VOLGENDE LIDMATE WAT SUKKEL 

MET SIEKTE OF SWAK GESONDHEID 
Janet vd Walt, Isak vd Walt, Tjaart Snyman, 
Bert Floor, Jacoba v Rooy, Magdaleen 
Venter, Grobbie Grobler, Andy en Blossom 
Pretorius, Koos en Marlene Jooste, Lana 
Labuschagne, asook Andries en Driekie 
Coetzee. 
 
 
 

 

ONDERSTEUNING VIR SIEKES 
Vir ondersteuning of besoeke deur die 
hospitaalbesoeke-diensgroep, skakel hierdie 
week vir: siekes@oosdoppers.co.za of  
Em Volschenk (082 564 1940)  en  
Elma Leijenaar (082 398 2874) 
 

Medikliniek = 9:00-13:00  en  15:00-20:00 
Mooimed = 11:00-11:30  en 15:00-16:00  en   
                   19:00-20:00 
Potch Hospitaal = 15:00-16:00  en   
                    19:00-20:00 
 
 

ONS GROET 
● Tobie, Marlene en Wilmarie Wiggill wat 

met bewys van lidmaatskap emigreer na 

Helsingborg, Swede. Hulle was baie jare 

lidmate van ons gemeente en ons bid 

hulle alles wat mooi is toe in hulle nuwe 

land en lewensruimte. Gaan wees sout 

en lig vir die Here!   

● Aliana, Carmen en Mia Duvenhage wat 

met attestaat vertrek na GK Die Bult. 

● Pierre Labuschagne wat met attestaat 

vertrek na GK Cachet. 

● Wilmari, Carla en Lienka vd Merwe wat 

met bewys van lidmaatskap na NH Kerk 

Grimbeekpark vertrek. 

● Sybrand vd Merwe wat met attestaat na 

GK Potchefstroom vertrek. 

● Makie en Johanè vd Walt wat met bewys 

van lidmaatskap na die NG Kerk vertrek. 

 
PROGRAM VAN DIE WEEK 

Vandag 
09:00 Gebedsgroep 
09:30 Oggenddiens 

Kleuterbediening 
Katkisasie: Les 2 

 Tee en koffie in die Skuur 
12:00 Belydenisklas keer terug van  
          belydeniskamp. 
18:00 Aanddiens 

Maandag 
18:00  Kommunikasiediensgroep 
 
Dinsdag 
06:00 Manne ondersteuning 
18:30 Bedieningsdiensgroep  
 
Woensdag 
09:30 Bybelstudie 
17:30 Katkisasie Gr 9 
18:00 Katkisasie Gr 8 
18:15 Katkisasie Gr 11 
18:30 Gebed en Ondersteuning 
19:00 Bybelstudie 
 
 

AFKONDIGINGS 
•  Liefdegawe vanoggend vir Barmhartigheid  
   (Zapper betaal-metode beskikbaar)  
•  Gawe by die deure vanoggend vir die  
   Diakonie. 
•  Gawes volgende Sondag vir die  
    Dankbaarheidsfonds. 
•  Vrywillige bydrae vir voertuigsekuriteit  in   
   die bussies by die deure. 
•  Diensbeurte: Groep 18 en 19. 

 
NUUS VAN DIE VLAMVATSPAN 

 

Ons Vlamvat taakspan het die afgelope 
Maandag weer vergader en ons kan met 
dankbaarheid meedeel: 
 
Naskoolse jeug  
(studente en jong werkendes)  
Ons Naskoolse jeug (studente en jong 
werkendes) se bediening is mooi op dreef en 
ons nooi almal wat belangstel uit om by hulle 
te kom aansluit. Hulle beplan „n 
afskopgeleentheid op 9 Feb en die weeklikse 
Donderdagaandbyeenkomste se  
gesprektemas sal binnekort bekend gestel 
word.  
 
Skoolgaande jeug 
Die Skoolgaande jeug se strategiese 
beplanning word nou gedoen deur die 
volgende lidmate: 

Heleen Coetzee, Annetjie Vermeulen, Marie 
Oosthuizen, Adelle Human, Annarie 
Oelofse, Susan Lourens, Cindy du Plessis, 
Chanelle van As en Hanno van Schaik. 
Ons vra die gemeente om spesifiek vir 
hierdie taakspan te bid sodat ons die 
skoolgaande jeug se bediening weer op 
gesonde basis in die gemeente kan laat 
gebeur.  
 
Leierskapontwikkeling 
Daar is Maandag ook intensief gepraat oor 
die identifisering en toerusting van leiers in 
die gemeente en ons sal u mettertyd op 
hoogte bring met verwikkeling in die 
verband.  
 
Spantoewyding en visiestelling 
In die lig van die feit dat ons baie nuwe 
lidmate bygekry het sal ons volgende 
Sondag die Vlamvatvisie weer aan die 
gemeente voorhou en die span aan die 
gemeente voorstel.  
 
Gebeurlikheidsplan 
„n Gebeurlikheidsplan is opgestel om enige 
bedieningskrisis, gemeentelike krisis of 
geboue- en terreinkrisis (soos brand of 
ongevalle) te hanteer. Lidmate sal 
eersdaags ingelig word oor die 
besonderhede hiervan.  
 
Gebed 
Julle sal onthou dat die fokus op die Woord 
en gebed die grondslag is van hierdie 
Vlamvatinisiatief is. Sommige lidmate het 
ook deelgeneem aan „n gebedsopname en 
die resultaat daarvan sal eersdaags aan die 
gemeente deurgegee word.  
 
Ons roep ons lidmate, Bybelstudiegroepe, 
kleingroepe en alle bedieningstrukture op 
om voortdurend vir die inisatief te bid.  
 
Vlamvatgroete! 

GROEP 37 - GEMEENSKAPSPROJEK- 
KOM RAAK BETROKKE 

 

Groep 37 nooi die gemeente (en ander 
kleingroepe) om deel te raak van hulle 
gemeenskapsprojek hierdie jaar. Hulle is 
betrokke by Ons Hulde Tehuis met 70 
permanente inwoners, hiervan is 20 
Altzheimer-pasiënte. Spesifieke items word 
vir hulle gemaak volgens spesifieke 
spesifikasies om in hierdie volwassenes se 
behoeftes te voorsien. 
Ons maak: borslappe (vir volwassenes), 
voorskote (20), kniekombersies (70) en 
mussies (70). Kontak vir Corrie du Plessis 
(072 909 0715) vir voorbeelde/spesifikasies. 
Enige skenkings van lap, knope, ritssluiters, 
lint en wol is ook welkom. 
 

VERJAARSDAE 
Baie geluk aan almal wat DV hierdie week 

verjaar! 
Sondag, 27 Januarie 
Jbr Roelf de Bruyn 
Sr Tanja de Vos       083 293 2928 
Sr Marthie vd Walt (76)      072 153 5119 
Sr Mia v Jaarsveld            081 212 4411 
 
Maandag, 28 Januarie 
Br Louis Botha       082 395 3744 
 
Dinsdag, 29 Januarie 
Br Gideon Coetzee      082 927 0936 
Jsr Minè Kloppers 
Br Frikkie Smith (74)      082 765 9813 
 
Woensdag, 30 Januarie 
Sr Estia Joubert       072 182 8866 
Sr Ina Potgieter (78)      083 987 0648 
Sr Ihantè Rheeder         082 386 9398 
 
Donderdag, 31 Januarie 
Br Marinus Lazenby      074 377 0468 
 
Vrydag, 1 Februarie 
Br Eric Aspeling (71)      082 327 7886 
Sr Gep Floor (88)       018 297 4360 
Sr Maria Pretorius            084 293 6029 

Saterdag, 2 Februarie 
Sr Elize vd Schyff (74)      083 462 2584 
 

 

GHOLFDAG – 15 FEBRUARIE 2019 

Oor minder as „n maand is dit weer ons 

jaarlikse gholfdag! 

Ons nooi lidmate uit om deel 

van hierdie heerlike dag te 

word. Ons nooi gholfers om 

4-balle in te skryf, besighede 

om as putjie-borge op te tree 

en ander lidmate om op die 

baan te help of skenkings vir 

die veiling te maak. 

Kontak:  

Walter Plotz (083 487 7497);  

Ryan Bezuidenhout (082 464 6310);  

Nicolaas Erasmus (074 671 6932);  

Rieëtte Venter (082 898 4197) of  

Adele Delport (082 532 8658) indien u 

betrokke wil raak. 

 

 

AMANDELBLOEISELS (Senior lidmate) 

Ons nooi graag al die Amandelbloeisels uit 

na ons byeenkoms, Woensdag 6 Februarie.  

Ons kom 10:00 by die Skuur bymekaar vir 

opening, na opening vertrek ons na Paul en 

Marie du Plessis se woning vir „n ligte 

middag-ete. 

Laat weet asb vir Lallie van Zyl indien u dit 

sal bywoon: 018 290 5138 / 072 141 8316. 

 

KALENDER 2019 

Daar is een Kalender per gesin beskikbaar 

in die voorportaal van die kerk en die skuur - 

neem gerus! 

KENELKANDER 2019 

(“Ken-elk-ander”: Nederlands vir: ken 

mekaar) 

Ons begin weer werk aan ons Kenelkander 

vir die jaar. Indien u besonderhede wat 

daarin verskyn verander het, kan u dit asb 

aan die kerkkantoor deurgee. 

Indien u belangstel om as een van die borge 

op te tree vir die druk van die Kenelkander, 

kan u ook asb vir Adele kontak - 018 290 

7690. 

 

GKSA-ARGIEF EN -MUSEUM 

By die GKSA-argief en -museum is ons tans  

besig met  unieke projek "Grensoorlog 1966-

1989", die insamel van inligting en 

voorwerpe  en wil graag plaaslike 

gemeentes se  hulp daarmee vra. Natuurlik 

ook 'n ope uitnodiging rig  om die argief en 

museum in Molenstraat, Potch, te besoek! 

 
 

KENNISGEWINGBORD 
● Transoranje instituut vir buitengewone 

onderwys 

 
 

ALGEMENE INLIGTING 

 

 WOW-HERWINNINGSPROJEK 
Papier, plastiek, karton, glas, blikkies en 
polystyrene -  hoef nie gesorteer te wees nie, 
herwinningsitems moet wel in plastieksakke 
toegebind wees EN PLASTIEKBOTTELS 
MOET ASB PLAT GETRAP WORD. ASB 
GEEN huisafval nie! Die 
glas/blikkies/plastiek moet asb uitgespoel 
wees. 
 
 
 
 

 

 LIEFDEGAWES VIR 

 BARMHARTIGHEID 

(DIAKONIE)   ZAPPER 

Slegs bydraes vir 

Barmhartigheid 

(Diakonie) kan daarmee 

gemaak word - geen ander 

betalings aan die Diakonie of kerkraad nie 

 
 
 

 SOSIALE MEDIA VIR ONS GEMEENTE 
Webblad:  
www.oosdoppers.co.za 
Facebook:  
www.facebook.com/oosdoppers 
Beeldmateriaal van preke kan 
hier gesien word: 
http://ow.ly/ivfZ309vsdc.  

 
 
 

KONTAKBESONDERHEDE: PREDIKANT, 

HULPDIENS & KANTOOR 

Ds. Piet:  018 290 5635 / 082 779 1237 

Hulpdiens: Ds. Pieter vd Walt –  

                  082 851 3637 

                  Prof. Herrie v Rooy –  

                  083 700 3933 

                  Hanno van Schaik –  
                  072 105 3961 
Kerkkantoor: Adele 018 290 7690 

Kosterspaar: Johan 061 336 7255 

                     Elsa 073 959 8051 

 

http://www.oosdoppers.co.za/
http://www.oosdoppers.co.za/
http://www.oosdoppers.co.za/
http://www.facebook.com/oosdoppers
http://www.facebook.com/oosdoppers
http://www.facebook.com/oosdoppers
http://ow.ly/ivfZ309vsdc

SUSTERS IN DIE GELOOF 
“Om-gee-wingsbewus” 

 
Teeskinkgeleenthede 

● Baie dankie aan die groepsusters en hulle groepe se susters, broers en kinders wat met 

die skink en opwas help!  

● Ons moedig susters en broers, selfs gesinne aan om met die skink en  

opwas te kom help – so leer ons mekaar en ons nuwe groepe beter ken! 
                                                                 

Tee word vandag deur die volgende groeplede en hul groepsusters bedien: Groep 7, groep 16, 

Susan Lourens en groep 29, asook Annarie Oelofse en groep 36. 

 

Volgende week skink groep Marlise Styger en groep 8, Riana Heystek en groep  17, Marike 

Grobler en groep 30, asook Marie du Plessis en groep 37 se susters, tee. Baie dankie julle! 
 

 

Blikkies-warmharte 

Die doel van die blikkies (wat jy in die voorportaal van die kerk kan kry) is dat 

almal hulle lastige kleingeld in ‟n blikkie sal gooi en die vol blikkie dan in die 

voorportaal van die kerk sal neersit. Die geld word dan gebruik om blomme of iets 

toepaslik aan te koop vir iemand wat deur beproewing gaan.  Baie dankie vir 

julle getroue bydraes! 

 

Sustersbydrae 

Die susters se fondse word uit elke suster se vrywillige bydrae (R150 per jaar) verkry 

asook die fondse wat tydens fondsinsamelingsgeleenthede geïn word. Hierdie geld 

word gebruik om na minderbevoorregtes uit te reik en daar word jaarliks aan 

verskillende verdienstelike instansies, donasies gegee. 
 

 

Belangrike datums vir die kwartaal 

5 Februarie (Dinsdag) – Sustersamekoms 

24 Februarie (Sondag) – Belydenisaflegging 

3 Maart (Sondag) – Ouderlingevergadering 

10 Maart (Sondag) - Nagmaalete 

Sustersaamtrek 

 

 

 

Die Geref. Kerk Wolmaransstad nooi al ons susters hartlik uit na die mooi geleentheid, 

Saterdag 2 Maart by GK Wolmaransstad, Bornmanstr 51.   

Registrasie vanaf 8:00 - Samesang 8:45 - Program begin 9:00. 

Tema: Om-gee-wingsbewus.  God se kinders gee om vir sy skepping.  

Spreker: Prof. Chris van der Walt 

Gaskunstenaar:  Amira 

Koste: R120 - sien volledige uitnodiging op kennisgewingbord in Skuur. 

Skryf jou naam op die naamlys in die voorportaal indien jy wil bywoon. Inskrywings sluit 

Sondag 3 Februarie! 

Betalings moet voor / op Sondag 3 Februarie gedoen word asb. 
 

Ons gaan ook „n bus reël om vervoerprobleme uit te skakel – R110 p/persoon indien u met die 

bus wil ry. Sluiting vir bespreking en betaling 3 Februarie 

 

 

Baie dankie aan ons borg van die week! 

OOSDOPPERTJIES 

SKOONMAAKTYD 

 

Josua het vir die volk gesê: “Reinig julle, want more gaan die Here wonders doen tussen 

julle.” - Joshua 3:5 

 

Stel jou voor jy gaan stort lekker warm met die lekkerste seep.  En na 

die stort droog jy jou af met „n stink, vuil handdoek en trek verlede 

Woensdag se vuil klere aan.  Dit maak die stort „n bietjie van „n mors 

van tyd, ne? 

Dis omtrent wat Josua vir die mense sê in hierdie vers.  Gaan maak jou 

lewe skoon voor God en draai weg van sonde af - en bly dan skoon - bly 

dus weg van sonde.  Dan sal hulle sien watter wonderlike dinge God vir 

hulle doen. 

As ons die wonderlike dinge wil sien wat God in ons lewens doen, moet 

ons ook weg bly van sonde - hou jou geestelik skoon. 

 

GEDAGTE VIR DIE WEEK! 
 


